
GASTEIZKO UDALAREN TELELANERAKO PROIEKTUA 

DATU PERTSONALAK BABESTEA 

 

Antolakundeetan telelana ezartzeak badu arriskurik datuen babesari dagokionez: ba-
besik ez duten lekuetan lan egitea, alegia, ohiko lanlekuetan ezarri eta onartutako 
segurtasun-hesi fisiko zein logikorik gabe. 

Izan ere, segurtasun-ingurune horretatik ateratzeak mehatxuak eta ahultasunak area-
gotzen ditu eta, beraz, beharrezkoa izango da segurtasun-neurri egokiak hartzea es-
kuartean dugun informazioaren kritikotasun-mailaren arabera. 

Are gehiago, beharrezko diren segurtasun-neurriak hartzeko zailtasunak lanpostu 
jakin batzuk telelanaren modalitaterako ezegoki bihurtzen ditu. Hori dela eta, Gas-
teizko Udalaren telelanerako proiektuaren 4. artikuluan (Baldintzak eta betekizunak) 
hau aurreikusten zen: 

"4.3. Haien ezaugarriak direla eta, lanpostu hauek ez dira telelanaren bidez be-
tetzeko modukotzat jotzen: 

4.3.f) Informazio sentikorra eta/edo datu bereziki babestuak erabiltzea eska-
tzen duten lanpostuak." 

Halaber, adierazi du telelanean ari direnek konpromiso hau hartuko dutela: 

“Datuen babesa eta isilpeko informazioaren segurtasuna bermatzea eta behar 
bezala erabiltzeaz arduratzea” (10.2.b artikulua). 

Zerbitzuak telelanaren modalitatean emateko baimendutako langileen erantzukizuna 
izango da tratatutako informazioa babestea bere baliabideetako edozeinetan, erabi-
lera zuzena eta segurtasuna zainduz, eta une oro alor pertsonala eta profesionala 
bereiziz, 12. artikuluan (Datu pertsonalak babestea) jasotakoaren arabera: 

"Modalitate ez-presentzialean zerbitzuak ematean, telelangileak izaera pertso-
naleko datuen babesari buruzko araudia beteko du, eta behar den zuhurtasunez 
jokatuko du ezagutzen dituen gaiei dagokienez, modalitate presentzialean di-
tuen eginkizunak betetzen egiten duen bezalaxe." 

Araudi hori ez betetzeak baimena errebokatzea ekarriko du, hala xedatzen baitu 15. 
artikuluak (Gasteizko Udalak telelanaren modalitatea errebokatzea eta langileek 
amaitzea). 

…… 

15.1.g) Informazioaren teknologien alorreko segurtasunari eta datu pertsonalen ba-
besari dagozkien arauak eta gomendioak ez betetzeagatik. 



 

 

 

JARRAIBIDEAK: 

1. Telelanean aritzeko, utzi eta baimendutako bitartekoak baino ez erabili, Uda-
lak segurtasunarekin lotuta emandako jarraibide eta gomendioei estu-estu ja-
rraituz. 

2. Ez erabili telelanerako emandako ekipoa helburu partikularretarako. 

3. Ez instalatu aldez aurretik baimendu ez den aplikazio edo softwarerik. 

4. Ez utzi pantaila besteren begiradapean. 

5. Segurtasun-neurriak zuzen aplikatu, eta egiaztatu baimenik ez duen inork ezin 
dituela eskuratu babestu beharreko datuak barne dituzten euskarri informati-
koak (CDak, DVDak, USB memoriak...). Telefono mugikorrekin, ordenagailu 
eramangarriekin eta beste gailu batzuekin ere berdin jokatuko da.  

6. Telelanean aritzeko ez zaitez konektatu leku publikoetan eta seguruak ez di-
ren wifi sare irekietan. 

7. Ez ezazu laneko dokumenturik atera bulegotik kanpo, guztiz beharrezkoa izan 
ezean eta dagokion arduradunak baimena eman ezean. 

8. Ahalik eta dokumentazio gutxien sartu eta atera paperezko euskarrian; suntsi 
ezazu dagoeneko baliagarria ez den dokumentazioa, eta ez ezazu begien bis-
tan utzi informazio-euskarririk telelanean aritzen zaren lekuan. Saia zaitez lan-
mahaiaren gainean dokumenturik ez uzten, edo eramangarriei erantsitako 
ohar itsasgarririk. "Mahai eta pantaila garbien politikari" jarraitu, eta giltza du-
ten tiradera eta armairuak erabili. 

9. Babeskopiak egin, Udalak ezarritako jarraibideen arabera. 

10. Kanpora bazoaz, edo aldi batez ordenagailuan lan egiteari uzten badiozu, blo-
kea ezazu pantaila, edo atera zaitez konexioa duzun sistemetatik. 

11. Lanaldia amaitutakoan, deskonekta ezazu urrutiko sarbideko saioa, eta itzal 
ezazu ekipoa. 

12. Ez itzazu inon apuntatu pasahitz korporatiboak. 

13. Hirugarrenek lan-elkarrizketak entzun ditzaten eragotzi. 

14. Informazioaren segurtasunari edo tratatutako datu pertsonalei eragin diezaie-
keen anomaliarik sortuz gero, arduraduna berehala jakinaren gainean jarri be-
harko da. 



 

15. Euskarri edo gailuren bat galdu edo lapurtuz gero, berehala eman beharko 
duzu gertakariaren berri. 

16. Eta zalantzarik baduzu, jo ezazu zure saileko datuak babesteko delegatuaren-
gana. 


